
IV.

AD CLERVM.

De Confessario lubilaei haec indulgemus :

I. Monialcs earumque Novitiae sibi ad hunc effec-

tum eligere poterunt Confessarium quemcumque ad

excipiendas Monialium Confessiones ab .ictuali Ordin-

ario loci approbatum.

II. Ceteri omnes utriusque sexusChristifideles tarn

laici quam ecclesiastici, Saeculares et cuiusvis Ordinis

et Instituti etiam specialiter nominandi Regulates pote-

runt ad eumdem effectuni sibi eligere quemcumque pres-

byterum Confessarium, tam Saecularem, quam cuiusvis

Ordinis et Instituti etiam diversi Regularem, ab Ordin-

ario actuali loci ad audiendas pcrsonarum saecularium

confessiones approbatum; vel, si agatur de Regulari-

bus, Confessarium proprii Ordinis eligere volentibus, a

Praelato Regulari ad suorum Religiosorum audiendas

confessiones approbatum.

III. Confessario ita approbato et ad effectum lu-

crandi lubilaei electo facultatem hac vice concedimus,

intra dictum semestris spatium in foro dumtaxat con-

scientiae absolvendi ab excommunicationis, suspensionis

et aliis ecclesiasticis sententiis et censuris a iure vel ab

homine quavis de caussa latis seu inflictis, etiam Ordin-

ariis locorum, ac Nobis et Sedi Apostolicae, etiam in

casibus cuicumque ac Summo Pontifici et Sedi Apos-

tolicae speciali licet forma reservatis, et qui alias

in concessione quantumvis ampla non intelligerentur

concessi, necnon ab omnibus peccatis et excessibus,

quantumcumque gravibus et enormibus, etiam iisdem

Ordinariis ac Nobis et Sedi Apostolicae, ut praefertur,

reservatis, iniuncta poeniteijtia salutari aliisque de iure

iniungendis. Excipitur crimen absolutionis complicis,

quod ter, aut amplius admissam fuerit. — Praecipue

vero haereticos, qui fuerint publice dogmatizantes, ne

absoivat, nisi, abiurata haeresi, scandalum, ut par est,

reparaverint ; item qui bona vel iura ecclesiastica acqui-


